
 
Reykjavík, 12. apríl 2019 

SFS2019030198 

159. fundur 

HG/img/adg/ee 

 

 

Til skóla- og frístundaráðs 

 

Frá Helga Grímssyni, sviðsstjóra skóla- og frístundasviðs 

  

Efni: Svar við fyrirspurn skóla- og frístundaráðsfulltrúa Sjálfstæðisflokksins varðandi 

úthlutun leikskólaplássa 

 

Á 156. fundi skóla- og frístundaráðs, 26. mars 2019 lögðu skóla- og frístundaráðsfulltrúar 

Sjálfstæðisflokksins fram svohljóðandi fyrirspurn:  

Hversu mörg börn sem verða orðin 18 mánaða 1. september hafa ekki fengið úthlutað 

leikskólaplássi í haust?  
 

Svar:  

Frá því að aðalinnritun í leikskóla fyrir haustið 2019 hófst þann 20. mars 2019 hefur öllum 

börnum sem verða orðin 18 mánaða 1. september 2019 auk barna sem hafa verið metin í 

forgangi og áttu umsókn um leikskólavist þann 20. mars 2019 verið boðin leikskólavist. 1439 

börn hafa þegið boð. Tíu börn eru enn á biðlista og eru ástæður helstar að foreldrar vilja bíða 

eftir ákveðnum leikskóla eða vilja lengri umhugsunartíma. Af þessum tíu börnum er um 

helmingur á bið eftir leikskóla í Grafarholti og Úlfarsárdal. Engin börn eru á bið eftir leikskóla 

í Breiðholti og Grafarvogi. 

 

Samkvæmt reglum skóla- og frístundasviðs um leikskólaþjónustu, samþykktum í borgarráði 3. 

febrúar 2011, með síðari breytingum, skal frá og með aðalinnritunardegi leikskóla að vori, sem 

auglýstur er á heimasíðu skóla- og frístundasviðs, ekki unnið úr nýjum umsóknum og 

flutningsumsóknum í 21 dag en þá er unnið úr fyrirliggjandi umsóknum um leikskóla. Nú hefur 

verið opnað fyrir umsóknir á ný og hafa bæst við 111 umsóknir vegna barna sem verða orðin 

18 mánaða 1. september 2019. Um er að ræða 67 nýjar umsóknir, flestar vegna barna sem eru 

nýflutt til Reykjavíkur og 44 flutningsumsóknir fyrir börn sem eru nú þegar í leikskóla í 

Reykjavík. Núna er unnið að því að innrita þessi börn sem sóttu um eftir 20. mars 2019. Innritun 

í leikskóla er sífellt í gangi, biðlistinn er mjög lifandi og breytingar töluverðar. Þann 15. apríl 

2019 verður opnað fyrir inntöku barna sem fædd eru í mars og apríl 2018 eftir því sem aðstæður 

leyfa á hverjum stað.  
 


